
    Ciclos astronómicos. No seu discurrir polo universo, a Terra coñece varios movementos 
cíclicos debidos á súa forma e as diversas interaccións gravitatorias ás que se ve sometida. 
   A terra xira sobre sí mesma, e rota arredor do sol nunha órbita lixeiramente eliptica. Tres 
características da órbita sofren cambios cíclicos: a súa forma (excentricidade), a inclinación 
do eixo de xiro da Terra (oblicuidade) e o momento da orbita no que a Terra está máis 
proxima ó sol (precesión ).  
   Estacións . A cantidade de enerxia recibida por unidade de area exposta ó sol depende do 
angulo de incidencia dos raios solares. Debido á esfericidade da Terra, o angulo con que 
inciden os raios solares sobre a superficie da Terra é diferente nas distintas latitudes do 
planeta.Os totais máximos de radiación incidente ó longo do ano recibiranse a baixas latitudes 
e os totais mínimos nos polos, establecendose un gradiente de temperatura entre ambas zonas. 
  A oblicuidade do eixo de xiro terrestre con respecto ó plano da órbita, cun valor actual de 
23,5º, determina diferencias na cantidade de enerxia recibida por unidade de area,  para unha 
latitude dada, ó longo dun periodo orbital.  Estas diferencias orixinan as estacións 
metereolóxicas. A estacionalidade sera máis ou menos marcada dependendo da latitude 
(maxima nos polos, minima no ecuador) 
   Movementos aparentes do sol. Os conceptos de horizonte e boveda celeste (e logo de 
ecuador celeste) impoñense naturalmente a un observador sobre a superficie terrestre. Saida e 
posta do sol definen direccións no horizonte, e  sentido do camiño do sol polo ceo durante o 
día (coincidente co xiro das estrelas en torno a un punto fixo pola noite). Saidas ou postas 
sucesivas do sol marcan o periodo dun día trópico (ou tamén o paso consecutivo do sol ou 
estrelas polo cenit local ).  
    Para unha localidade concreta, as posicións do orto (e as do ocaso) van variando entre duas 
posicións extremas, ate voltar a posición de partida nun deses extremos, definindo un  ano 
trópico. O movemento do sol, no horizonte do solpor ou albar, ó longo dun periodo tal, non é 
uniforme, senon que acelerase ou ralentizase segundo a época do ano, ate semellar deterse 
incluso en certos momento. Son as paradas ou estacións do sol:  os Solsticios, coincidentes 
coas posicións extremas do sol no horizonte, dificiles de definir con precisión. Máis doado 
resulta marcar os momentos nos que o sol alcanza, no nacente ou poñente, os puntos medios 
entre solsticios: os Equinoccios. A duración do periodo de luz diario varía dun solsticio a 
outro (sendo máxima a variación nos polos e mínima no ecuador). Nos equinoccios luz e 
escuridade diarias teñen a mesma duración. 
   Calendarios.O progreso dos ciclos astronómicos  pode determinarse e rexistrarse trazando 
visualmente aliñacións entre as distintas posicións de ocaso do sol nun horizonte axeitado, un 
fito (punto de mira) e un observador, e marcando as distintas posicións deste co curso dos 
días. Facendo o mesmo coas posicións de orto, obteriase un deseño - válido só para a latitude 
de observación - que delimitaria solsticios e equinocios e sería suceptible de divisións 
posteriores (exemplo, puntos intermedios entre ambos): un calendario. 
   O rexistro dos  movementos cíclicos de distintos corpos celestes (sol, lúa, planetas, estrelas 
e asterismos) teñen sido utilizados por diferentes culturas como medio para elaborar 
calendarios máis ou menos sofisticados. Pola súa significación especial no calendario, certas 
datas terían caracter sagrado. Serian fastos. 
    A capacidade de almacenamento de calor da atmosfera, continentes e especialmente dos 
océanos, fai que as estacións metereolóxicas estan desfasadas con respecto as estacións 
astronómicas, e dese xeito os solsticios non coinciden cos momentos de temperaturas 
minimas e máximas (en promedio).  



   En Decembro, a pesar de ser o momento do ano de menor altura do sol sobre o horizonte, de 
mínima insolación e de menor duración do día (sempre nas zonas temperadas do hemisferio 
norte) as temperaturas son menos extremas que en xaneiro e febreiro, meses nos que sin 
embargo a altura do sol aumenta, así como a insolación e o número de horas de luz. 
   Recoñecendo este feito, diversas culturas poseian, nos seus calendarios, festas que, sen ter 
significación astronómica concreta,  marcaban cambios na Terra que tiñan que ver con 
cambios astronómicos, e constituian unha especie de "impasse" que servira como indicador 
máis fiable dos cambios de estación, da chegada do bo tempo (veran. vera significa veran. 
prima vera), ou da chegada do mal tempo. Tempo de augurio. 
  O dous de febreiro. A Candelaria, unha data de tales caracteristicas, constitue un momento 
significativo do ano no que revelase a fase entre ciclos biolóxicos e ciclos astronómicos, a 
traveso de sinais fenolóxicas (exemplo, inicio dos procesos de reproducción de moitas 
especies animais e vexetais, sincronizados co ciclo estacional  mediante o aumento paulatino 
das horas de luz ).  
   Nunha comparación da consideración da data do 2 de febreiro (ou máis ben, arredor dela...) 
en diferentes calendarios - ben sexan estes solares, lunares ou lunisolares - das zonas 
temperadas do hemisferio norte (calendarios cristian, chines, babilónico, calendario dos 
cuarenta días, roda do ano das festividades celtas, festividades romanas,...) ese papel queda de 
manifesto. O mesmo caracter recibe a traveso dunha serie de tradicións ( dia da marmota, 
candlemas, certos ritos do ciclo do entroido,...), cabañuelas, refrans, que daban a esa data un 
caracter augural, sempre a partires da da observación da etoloxía reproductiva de animais  
(esas datas teñen tamén unha fonda relacción cos ritos de fertilidade) ou ritmos do mundo 
vexetal,  que convertianse así en heraldos da proxima primaveira, e permiten un achegamento 
a esas datas baixo unha aproximación dende o punto de vista da fisioloxía da reproducción.  
   Heraldos da primaveira: Arredor da Candelaria, no cerne astronómico do inverno, 
comenza a delatarse a primaveira nas nosas latitudes, augurase o apoxeo primaveral. 
Acompasanse ciclos biolóxicos e astronómicos, mediante a sincronización dos ritmos 
reproductivos de moitas especies animais e vexetais e o curso das estacións: Os rapacuxes 
baixan do niño e comenzan a súa procesión final,  algúns animais saen do seu letargo ou 
hibernación, mimosas e camelios estralan nos ollos (en Tabagon, no Rosal, os veciños 
elaboran nestas datas un arco-maio adornado exclusivamente con flores de camelio e 
mimosa), nas polas espidas dos salgueiros agroman os amentos,  algunhas crucíferas 
comenzan o seu tempero, xa hai algún tempo que os gatos andan a xaneira e os raposos, gatos 
bravos, xinetas en cio, chegan (ou chegaban ) as cigoñas, pola mañá cedo escoitanse os 
rechouchíos dos paxariños que estan a  casar. Recomenzan as labouras agrícolas : podanse as 
vides, botanse os allos se ainda non se botaron, na galicia costeira botanse as patacas de 
cedo... 
    Por evolución biolóxica, as especies de seres vivos teñen desenrolado capacidades 
adaptativas  para detectar  variacións nas condicións metereolóxicas de importancia para a súa 
supervivencia que poden resultar nunha agudeza, comparados con artefactos de fabricación 
humana, asombrosa. 
  O caracter augural destas datas tense extendido recentemente cando diferentes estudios 
creen atopar, na perda de sincronia nos ecosistemas,  indicios do comezo dun cambio 
climático. 
 
 
 
 
 


